
МІНДЕТТІ БІЛІМ БЕРУ СТАНДАРТЫ
ПЕДАГОГ ҚЫЗМЕТКЕРЛЕРДІ БІЛІКТІЛІККЕ ТЕСТІЛЕУ ТЕХНОЛОГИЯСЫ
                                                                                Енгізілу күні_____.___.___

1 Қолданылу саласы

Осы стандарт педагог қызметкерлерді біліктілікке тестілеуді өткізу технологиясын белгілейді.

Стандарт республиканың білім беру ұйымдарында олардың меншік және ведомстволық бағыныстылығына қарамастан біліктілік санатын көтеру және дәлелдеу кезінде теориялық білімінің деңгейін анықтау үшін қолданылады.

Стандарт талаптары міндетті болып табылады.  
2 Нормативтік сілтемелер

Осы стандартта келесі нормативтік құжатқа сілтеме жасалған:
ҚРЗ 2007 жылғы 15 мамырдағы №251-ІІІ Қазақстан Республикасының Еңбек кодексі; 
ҚРЗ 2007 жылғы 27 шілдедегі  № 319-III Қазақстан Республикасының «Білім туралы» Заңы.

3 Терминдер, анықтамалар, белгілеулер 

Осы стандартта мынадай терминдер тиісті анықтамаларымен бірге қолданылады:

3.1 Педагог қызметкерді аттестаттау – педагог қызметкерлердің біліктілік деңгейінің біліктілік талаптарына сәйкестігін айқындау мақсатында жүргізілетін рәсім;
3.2 біліктілік санаты – жұмысты орындаудың күрделілігін көрсететін қызметкердің біліктілігіне қойылатын талаптардың деңгейі;
3.3 біліктілікке тестілеу (тестілеу) –біліктілік санатты арттыру және растау кезінде кәсіби құзіреттілік деңгейін анықтау үшін өткізілетін педагог қызметкерлерді аттестаттау кезеңдерінің бірі; 
Ресми басылым
3.4 Ұлттық тестілеу орталығының филиалы (ҰТО филиалы)  - Ұлттық тестілеу орталығы (ҰТО) қызметінің жеке бөліктерін, соның ішінде өкілдік қызметін атқаратын Ұлттық тестілеу орталығының құрылымдық бөлімшесі болып табылады.  Негізгі мақсаты мен нысаны Қазақстан Республикасының үздіксіз білім беру жүйесінде білім беру сапасын арттырудың ұйымдастыру-техникалық қамтамасыз етілуі болып табылады;

3.5 аттестаттау комиссиясы – педагог қызметкерлердің аттестациядан өтуге берген өтініштерін қарастыру үшін, аттестаттаудан өтетін педагог қызметкерлердің тізімдік құрамын қалыптастыру, олардың әрекеттерінің қорытындысын аналитикалық жинақтау, педагог қызметкерге тиісті біліктілік санатын беру және бекіту туралы шешім қабылдау үшін құрылатын комиссия;

3.6 педагог қызметкер – білім беру ұйымдарында, сонымен қатар оқу бағдарламаларын жүзеге асыратын басқа да ұйымдарда білім және тәрбие алушыларға білім мен тәрбие берумен байланысты әрекеттермен айналысатын тұлға; 
3.7 автоматтандырылған жұмыс орны (АЖО) – педагог қызметкерлердің тестілеуін ұйымдастыру мен өткізу кезінде іске қосылатын компьютерлерге қондырылатын, мәліметтерді өңдеуге және жинақтауға арналған ҰТО-ның арнайы бағдарламалық қамтамасыз етуі;
3.8 тест – нақты пән бойынша тестілеуден өтушінің білім деңгейін, қабілеті мен дағдыларын тиімді бағалай алатын, белгілі бір нысандағы тапсырмалардың қиындық дәрежесі сараланған жүйесі;
3.9 тест тапсырмасы – шарты (сұрақ) мен  ықтимал жауаптардың жиынтығынан тұратын, пәннің мазмұнына сәйкес келетін, логикалық қарама-қайшылығы жоқ, дұрыс формалы және дербестілік, технологиялық, тиімділік талаптарына жауап беретін тестің ең аз бөлігі (бірлігі);
3.10 дұрыс жауаптар коды – барлық тест тапсырмаларының дұрыс жауаптарының көрсеткіші;
         3.11 корпоративті телекоммуникациялық байланыс – телекоммуникациялық арналар мен спутниктік байланыс арқылы бүкіл республика көлемінде бір компьютерден екінші компьютерге ақпараттарды тасымалдауға мүмкіндік беретін арнайы байланыс;
3.12 лек – бір емтихандық кезең;

3.13 компьютерлік сыныптар қоры – талапқа сай, техникамен жабдықталған, тестілеуді өткізуге арналған компьютерлік сыныптар жиынтығы;
3.14 мектептер, кәсіптік мектептер (лицейлер) анықтамалығы – Қазақстан Республикасының жалпы орта білім беретін мектептерінің, кәсіптік мектептердің (лицейлердің) барлық түрлері мен типтері жөніндегі арнайы деректер базасы;
3.15 педагог қызметкердің рұқсаттамасы – педагог қызметкердің барлық мәліметтері көрсетілген бланк. Аттестаттаудан өтуге берілген өтініштегі барлық мәліметтер деректер базасына енгізілгеннен кейін беріледі. Мәліметтерді тексеруге арналған, тестілеуге кіруге рұқсат береді. 
3.16 педагог қызметкерді тіркеу журналы – педагог қызметкердің біліктілікке тестілеуден өтуі үшін берген анықтамаларын тіркеуге арналған журнал;
3.17 жеке жауап картасы – тестілеуден кейін тестіленуші өз жауаптарын тексеруі үшін басып шығарылатын арнайы бланк;
3.18 педагог қызметкерлерді біліктілікке тестілеу нәтижелерінің хаттамасы – тестілеу нәтижелері ресми түрде тіркелетін ведомость.

3.19 жауаптарды талдау картасы –  педагог қызметкердің пәндер бойынша жауаптарының нәтижелері көрсетілген нысан.
4 Жалпы ережелер

Тестілеу процесін ұйымдастырушылар мен атқарушылар: Қазақстан Республикасының Білім және ғылым министрлігі (ҚР БҒМ), Ұлттық тестілеу орталығы (ҰТО), облыстық және Астана, Алматы қалаларының білім басқармалары (ББ), аудандық (қалалық) білім бөлімдері (АББ (ҚББ)), аттестаттау комиссиялары, ҰТО филиалдары, ҚР білім беру ұйымдары. 

5 Бағдарламалық қамтамасыз ету

5.1 ҰТО әзірлеген мынадай бағдарламалар біліктілікке тестілеуді 

өткізу үшін бағдарламалық қамтамасыз ету болып табылады:

– «Өтініштерді тіркеу» АЖО-сы педагог қызметкерлердің деректер базасын қалыптастыру және лектерге бөлу үшін;

- «Педагог қызметкерлер базасы» АЖО-сы мәліметтер жинақтау, нәтижелерді өңдеу, тестілеу нәтижелерінің хаттамасын басу және статистикалық мәліметтерді қалыптастыру үшін;
– педагог қызметкердің мәліметінде кеткен қателіктерге түзетулер енгізу үшін және жеке жауап картасын басу үшін «Бас компьютер» АЖО-сы;
– тестілеуді өткізу үшін «Тестіленуші» АЖО-сы.
5.2 ҰТО-ның бағдарламалық қамтамасыз етуі: тест тапсырмалары базасын, ҚР мектептердің, кәсіптік мектептердің (лицейлердің), колледждер анықтамалықтарын қолданады.

5.3 Деректер базасында сақталатын барлық ақпараттар мен деректер тасымалдаудың барлық кезеңдерінде ақпаратты қорғаудың қазіргі әдістерімен қорғалады.

6 Техникалық қамтамасыз ету

Педагог қызметкерлердің деректер базасын қалыптастыру келесі сипаттарға ие АББ-ның (ҚББ-ның) компьютерінде жүзеге асырылады: 

Негізгі компьютер – Pentium – IV, HDD-20 Гб, ОЗУ 512 Мб, Windows XP, Office XP, USB 2.0. Минутына 15-тен кем емес бет басып шығаратын лазерлік принтер; рұқсатты – 600 dpi. USB Flashe drive; 
Тестілеу компьютерлік сыныптарда өткізіледі. Тестілеуді ұйымдастыру мен өткізу үшін әрбір компьютерлік сынып мынадай құралдары бар компьютермен  жабдықталуы керек:
· Pentium – IV-ден кем емес, HDD-10 Гб, ОЗУ 512 Мб, Windows XP, Office XP, USB 2.0. Минутына 15 беттен кем емес бет басып шығаратын лазерлік принтер; рұқсатты – 600 dpi.

7 Телекоммуникациялық қамтамасыз ету

7.1 Электрондық түрдегі деректерді тасымалдау мен қабылдау орталығы ҰТО-да орналасқан, филиалдармен қосатын  телекоммуникациялық корпоративті жүйе арқылы жүзеге асырылады. 

7.2 Телекоммуникациялық корпоративті жүйе мынадай ақпараттарды қабылдау-жіберу үшін қолданылады: 
· тестілеуге қатысатын педагог қызметкерлердің мәліметтерін;
· компьютерлік сыныптар қоры туралы мәліметтерді;
· АЖО-лардың орнату файлдарын;

·   дұрыс жауаптар коды;
· тестілеу нәтижелерін.

8 «Педагог қызметкер» деректер базасын қалыптастыру
8.1 Педагог қызметкер біліктілікке тестілеуге қатысу үшін білім беру ұйымының аттестаттау комиссиясына аттестаттаудан өтуге өтініш береді.

8.2 Білім беру ұйымының аттестаттау комиссиясы өтініштерді деректер базасына енгізу үшін АББ-ға (ҚББ-ға) береді. 

8.3 АББ (ҚББ) аттестаттаудан өтуге берілген өтініштерден «Педагог қызметкер» деректер базасын қалыптастыра отырып мәліметтерді «Өтініштерді тіркеу» АЖО-сының көмегімен енгізеді. 
8.4 «Педагог қызметкер» деректер базасы келесі деректерден қалыптастырылады:

8.4.1 «Тегі»;

8.4.2 «Аты»;

8.4.3 «Әкесінің аты»;

8.4.4 «Жұмыс орны»;

8.4.5 «Туған жылы» – жеке басын куәландыратын құжаттан алынады; 

8.4.6 «Мамандығы көрсетілген білімі туралы мәлімет» – білімі туралы құжаттан алынады;

8.4.7 «Бітірген жылы» – деректері білімі туралы құжаттан алынады;
8.4.8 «Мамандығы бойынша жұмыс өтілі»;

8.4.9 «Нақты біліктілік санаты»;

8.4.10 «Жоспарлаған біліктілік санаты»;
8.4.11 «Тестілеуді тапсыру тілі»;

8.4.12 «Тестілеу пәні», пәндік білімдердің негізі бөлімі бойынша тапсырылатын пәні.
8.5 АББ (ҚББ) Білім басқармасымен келісе отырып, базасында тестілеу өткізілетін білім беру ұйымын бекітеді. «Өтініштерді тіркеу» АЖО-сының көмегімен компьютерлік сыныптар қоры қалыптастырылады. 

8.6 Барлық педагог қызметкерлердің мәліметтерін деректер базасына енгізгеннен кейін лекке бөлу жүргізіледі және тестілеу өткізу кестесі жасалады. 

8.7 АББ (ҚББ) педагог қызметкерлерге енгізілген мәліметтерді тексеру үшін рұқсаттамаларды басып шығарады. 

8.8 Рұқсаттамасын алған педагог қызметкер енгізілген мәліметтердің дұрыстығына көз жеткізгеннен кейін педагог қызметкерлердің рұқсаттамаларын тіркеу журналына қол қояды. 

8.9 АББ (ҚББ) тестілеу өткізу кестесін жасағаннан кейін аттестаттау комиссиясы педагог қызметкерлерге олардың тестілеуден өту уақытын хабарлайды. 

8.10 Қалыптастырылған деректер базасын АББ (ҚББ) ҰТО-ның филиалына береді. 

8.11 ҰТО филиалы мәліметтерді жинақтағаннан кейін деректерді ҰТО-ға телекоммуникациялық жүйе арқылы жібереді. 

9 Тестілеуді өткізуге дайындық

9.1 ҚР БҒМ педагог қызметкерлерді біліктілікке тестілеуді  ұйымдастыру және өткізуге қажетті нормативті құжаттардың барлығын ҰТО-мен біріге отырып дайындайды және бекітеді.

9.2 ҰТО педагог қызметкерлердің тестілеуін өткізу үшін тест тапсырмалары базасын  дайындайды.
9.3 ҰТО филиалы бағдарламалық қамтамасыз ету мен техниканы алып жүруді қамтамасыз етеді.

9.4 ҰТО-ның филиалынан жіберілген мәліметтер негізінде ҰТО барлық филиалдар үшін «Тестіленуші» мен «Бас компьютер» АЖО-сы бағдарламаларын дайындайды.

9.5 АББ (ҚББ) базасында тестілеу өтетін білім беру ұйымының аттестаттау комиссиясымен, мектеп бойынша жауапты адаммен бірге тестілеуді өткізу үшін компьютерлік сыныптар қорын дайындайды.
10 Тестілеуді өткізу
10.1 Тестілеу басталғанға дейін тестілеу өткізілетін компьютерлік сыныптар қорының тестілеуге дайындығын  тексеру қажет.
10.2 Тестілеу өткізу процесін АББ (ҚББ) қадағалайды.

10.3 Бағдарламалық қамтамасыз етуді алып жүруді ҰТО филиалы  жүзеге асырады.

10.4 Тестілеу аяқталғаннан кейін «Бас компьютер» АЖО-сының көмегімен жауаптарымен танысу үшін педагог қызметкерлерге жеке жауап картасы басып шығарылады. 
11 Тестілеу нәтижелерін өңдеу
11.1 Лек аяқталғаннан кейін педагог қызметкерлердің тестілеу нәтижелері және басқа деректер электрондық тасымалдағышта «Педагог қызметкер базасы» АЖО-сына жіберіледі. 
11.2 Мәліметтер өңделгеннен кейін аттестаттау комиссиясының мүшелері мен филиал жетекшісі қол қоятын педагог қызметкерлерді біліктілікке тестілеу хаттамасы басылып шығарылады.

11.3 Тестілеу нәтижелері телекоммуникациялық жүйе арқылы ҰТО-ға жіберіледі. 


ӘОЖ ___________
   СХЖ ______________             Т._____

Тірек сөздер: педагог қызметкерлерді біліктілікке тестілеу,  жеке жауап картасы, тест, педагог қызметкерлерді біліктілікке тестілеу хаттамасы

